


2

དང་ཕུའི་དུས་ལུ་ གཡུས་པདྨ་ཅན་ཟེར་མི་ཅིག་ཡོདཔ་མས།



3

དེ་ནང་ལུ་ རྒྱལ་པོའི་སྲས་ཅིག་དང་ ཕྱུག་པོའི་བུ་ཅིག་ སྤྱང་ཀའི་བུ་ཅིག་
 ལྟོ་ཚང་འཆམ་ཏོག་ཏོ་སྦེ་སྡོད་དོ་ཡོདཔ་མས།



4

གཡུས་འདི་གི་རིའི་མགུ་ལུ་ མཚོ་སྦོམ་ཅིག་ཡོདཔ་མས། ལོ་ཨ་རྟག་ར་ ལྕང་ལཱ་རྐྱབ་ནིའི་དུས་ཚོད་རནམ་ད་ 
མཚོ་དེ་ནང་གི་ སྦུལམོ་ཆེ་གི་ལྟོ་སྦེ་ མི་རེ་གི་སྲོག་མ་བྱིན་པ་ཅིན་ ཆུ་བཀག་སྟེ་གཏང་མི་བཏུབ་དོ་ཡོདཔ་མས།



5

ཚར་ཅིག་འབདཝ་ད་ སྦུལམོ་ཆེ་གི་ལྟོ་སྐོར་ སྤྱང་ཀའི་བུཚ་འདི་ལུ་ཕོག་ཆི་ནུག། སྤྱང་ཀའི་བུ་འདི་ ནངས་པར་
སྦུལ་གྱི་ལྟོ་ལུ་ འགྱོ་ནི་ཟེར་བའི་ཕྱི་རུ་ སྡུག་བསྔལ་དང་ཚ་གྱང་སྦོམ་ཕོག་སྟེ་ ཞག་ར་མ་ཉལ་བར་

 དཀོན་མཆོག་ལུ་གསོལཝ་བཏབ་སྟེ་སྡོད་ནུག།



6

ནངས་པ་དྲོ་པ་ཧ་སག་ལོངས་སྦེ་ 
ལྟོ་མཛར་བཅིངས་ཏེ་འགྱོ་ནི་འབདཝ་ད་ 

ལྟོ་ཚང་རྒྱལ་པོའི་སྲས་དང་ ཕྱུག་པོའི་བུ་ཡང་
 ཁོ་དང་གཅིག་ཁར་འགྱོ་ནི་ཟེར་སླབ་ནུག།



7

སྤྱང་ཀའི་བུཚ་གིས་ ང་ཡར་སྦུལམོ་ཆེ་གི་ལྟོ་སྦེ་འགྱོཝ་ཨིན། 
ཁྱེད་གཉིས་ ང་དང་གཅིག་ཁར་འབྱོན་མི་དགོ། 

ལྟ་མ་ སྦུལམོ་ཆེ་གིས་ ང་ཟཝ་ད་ ཁྱེད་ར་གཉིས་ཡང་ཟ་འོང༌། 
དེ་བ་འདི་ ཁྱེད་ར་གི་ཨཔ་དང་ཨའི་ཚུ་དང་གཅིག་ཁར་ དགའ་ཏོག་ཏོ་སྦེ་སྡོད་ཟེར་སླབ་རུང་



8
ཉན་མ་བཏུབ་པར་ ཁོང་གཉིས་ཡང་ གཅིག་ཁར་སོང་ནུག།



9

དེ་ཚེ་ཕྱི་རུ་ ཁོང་གསུམ་ཤིང་སྦོམ་ཅིག་གི་རྩ་བར་ལྷོདཔ་ད་ 
གནམ་བསྲོ་སྟེ་ ཞག་ ཤིང་འདི་གི་རྩ་བར་སྡོད་ནུག།



10

སྤྱང་ཀའི་བུཚ་འདི་ 
གཉིད་ར་ལོག་མ་བཏུབ་པར་ 

ག་ཏེ་གུ་ཏེ་གི་མནོ་བསམ་ར་བཏང་སྦེ་
སྡོད་སྡོདཔ་མས།



11

སྤྱང་ཀའི་བུཚ་འདི་ 
གཉིད་ར་ལོག་མ་བཏུབ་པར་ 

ག་ཏེ་གུ་ཏེ་གི་མནོ་བསམ་ར་བཏང་སྦེ་
སྡོད་སྡོདཔ་མས།

དེམ་ཅིག་གི་བར་ན་ར་ ཁོ་ཉལ་སའི་ཤིང་གི་སྤྱི་ཏོག་ཁ་ལུ་
 བྱ་གཉིས་བློ་ཅིག་ ན་འཐན་ར་སླབ་དེས་ཟེར་ཨིན་མས།



12

སྤྱང་ཀའི་བུ་དེ་གིས་ བྱ་སྐད་གོ་དོ་ཡོདཔ་ལས་ ཁོ་གིས་ལེགས་ཤོམ་སྦེ་ཉན་སྡོདཔ་ད་ 
བྱ་གཉིས་ཀྱི་བློ་འདི་ སྤྱང་ཀའི་བུཚ་འདི་ནི་ནངས་པ་ སྦུལམོ་ཆེ་གིས་ཟ་ད་འོང༌། 
གཞན་ཁོ་ར་ཤི་མ་དགོ་པའི་ཐབས་ཅིག་ཡོད་པ། འདི་ནི་ཁོ་གིས་མི་ཤེས། 
སྡི་ཆེ་བས་སྨོ་ཟེར་སླབ་དེས་ཟེར་ཨིན་མས། དེ་ལས་ བྱ་གཞན་མི་འདི་གིས་ 

ཐབས་ཤེས་ག་ཅི་ར་ཡོད་ག་ཟེར་འདྲིཝ་ད།



13

བྱ་གཞན་མི་འདི་གིས་ ཨ་ནཱ་ལས་ཡར་འགྱོཝ་ད་ 
བྱག་དཀརཔོ་དང་ གནགཔོ། སེརཔོ་གསུམ་ཡོད། 

བྱག་དཀརཔོ་ལུ་ བྱམོ་དཀརཔོ་ཅིག་དང་ 
བྱག་གནགཔོ་ལུ་བྱམོ་གནགཔོ་ཅིག་

 བྱག་སེརཔོ་ལུ་བྱམོ་སེརཔོ་ཅིག་ཕུལ་སྦེ་ 
ཞག་བྱག་གི་རྩ་བར་ཉལ་བ་ཅིན



14

དྲོ་པ་ལོངམ་ད་ དཔའ་རྟགས་རིངམོ་ཅིག་
 བྱག་གི་རྩ་བར་བསྐྱལ་བཞག་འོང༌།
 དཔའ་རྟགས་འདི་གིས་སྦུལམོ་ཆེ་འདི་ 

གསད་ཚུགསཔ་ཨིན་ཟེར་སླབ་དེས་ཟེར་ཨིན་མས།



15

དྲོ་པ་ལོངམ་ད་ དཔའ་རྟགས་རིངམོ་ཅིག་
 བྱག་གི་རྩ་བར་བསྐྱལ་བཞག་འོང༌།
 དཔའ་རྟགས་འདི་གིས་སྦུལམོ་ཆེ་འདི་ 

གསད་ཚུགསཔ་ཨིན་ཟེར་སླབ་དེས་ཟེར་ཨིན་མས།

དེ་ལས་ སྤྱང་ཀའི་བུཚ་འདི་ བློ་བདེ་སྟེ་ དྲོ་པ་ལོངས་ཞིནམ་ལས་ ཆ་རོགས་ཚུ་ལུ་ ལོ་རྒྱུས་དེ་ཚུ་ག་ར་སླབ་ནུག།



16

རྒྱལ་པོའི་སྲས་འདི་གིས་ བྱམོ་དཀརཔོ་ཅིག་འབག། ཕྱུག་པོའི་བུ་འདི་གིས་ བྱམོ་གནགཔོ་ཅིག་འབག།
 ཁོ་ར་གིས་བྱམོ་སེརཔོ་ཅིག་འབག་སྦེ་སོང་ཞིནམ་ལས་



17

བྱག་དཀརཔོ་ལུ་ བྱམོ་དཀརཔོ་ཕུལ། 
བྱག་གནགཔོ་ལུ་ བྱམོ་གནགཔོ་ཕུལ།
 བྱག་སེརཔོ་ལུ་ བྱམོ་སེརཔོ་ཕུལ་སྦེ་ 
ཞག་འདི་ནང་ར་ཉལ་སྡོད་ནུག།



18

དེ་ལས་ དྲོ་པ་ལོངམ་ད་ དཔའ་རྟགས་ཅིག་ 
སྤྱང་ཀའི་བུཚ་གི་མགུ་ཏོ་དང་ཐད་ཕྲང་སྟེ་ར་ བཞག་ནུག་ཟེར་ཨིན་མས།



19

དཔའ་རྟགས་འདི་ ཁོ་གིས་འཐུ་འབག་སྦེ་ ཡར་མཚོའི་མཐའ་མར་ལྷོདཔ་ད་ མཚོའི་མཐའ་མ་ལུ་
 སྦུལམོ་ཆེ་སྦོམ་ཅིག་ ན་འཐན་གཉིད་ཐལ་སྡོད་ནུག་ཟེར་ཨིན་མས།



20

དེ་ལས་ དང་པ་ར་ རྒྱལ་པོའི་སྲས་ཀྱིས་ ད་འབདན་ སྦུལམོ་ཆེ་གི་ལྟག་ཀོ་
 བཏོག་གཏང་གེ་ནོ་ཟེར་སླབ་སྟེ་ བཏོག་པར་འགྱོཝ་ད་ བཏོག་མ་ཚུགས་པས།



21

དེ་ལས་ ཕྱུག་པོའི་བུ་གིས་ བཏོག་གེ་ནོ་
ཟེར་སླབ་སྟེ་ བཏོག་པར་འགྱོ་རུང་ 
ཁོ་གིས་ཡང་ བཏོག་མ་ཚུགས་པར་ 
སྦུལམོ་ཆེ་འདི་ གཉིད་ཚོར་ཏེ་ལོང་དེས་

ཟེར་ཨིན་མས།



22

དེ་ལས་ སྤྱང་ཀའི་བུ་དེ་གིས་ 
སྨོན་ལམ་བཏབ་སྟེ་



23

སྦུལམོ་ཆེ་གི་ སྐེ་བཏོགས་བཏང་དཔ་ལས་ ཁོང་ལྟོ་ཚང་གསུམ་ ཤི་མ་དགོཔ་མ་
ཚད་ དེ་ལས་ཚུར་ མཚོ་དེ་ནང་ མི་གི་སྲོག་ཡང་

 བྱིན་མ་དགོ་པར་ ཆུ་ཨ་རྟག་ར་ རྒྱུན་ཆད་མེད་པར་ཐོབ་ནུག།



24

དེ་ལས་ ཁོང་གསུམ་གཡུས་ཁར་ལོག་འགྱོཝ་ད་ ཡུལ་པདྨ་ཅན་གྱི་མི་ཚུ་ ག་ར་གིས་ ཁོང་གསུམ་ལུ་ དགའ་
ཚོར་འབད་དེ་ ལེགས་ཤོམ་སྦེ་འབད་བྱིནམ་མ་ཚད་ རྒྱལ་པོའི་སྲསམོ་འདི་ཡང་ སྤྱང་ཀའི་བུ་ལུ་གནང་སྟེ་ 

སྤྱང་ཀའི་བུ་འདི་ཡང་ མི་ཚེ་གང་དགའ་ཏོག་ཏོ་སྦེ་སྡོད་ནི་ཐོབ་ནུག་གོ།  །།


